
				 PROGRAMACIÓN

– Sábado 10 de febreiro
10:00h – 19:00h:  PERCORRIDO DO ENTROIDO POLOS BARRIOS
19:00h (horario orientativo) : CHEGADA DO ENTROIDO Á CARPA
22:00 h: Gran Festa de Apertura con: TRÍO TIC TAC  – AMÉRICA DE VIGO – DJ CHARLIE

– Domingo 11 de febreiro
10:00h – 19:00h:  PERCORRIDO DO ENTROIDO POLOS BARRIOS
19:00h (horario orientativo): CHEGADA DO ENTROIDO Á CARPA
22:00h:Festa a cargo de: – TRÍO LA NOCHE

– Luns 12 de febreiro
10:00h – 19:00h: PERCORRIDO DO ENTROIDO POLOS BARRIOS
19:00h (horario orientativo):CHEGADA DO ENTROIDO Á CARPA
21:30h : Luns de MAGHACHOS con:  TRÍO DIGITAL – ORQUESTRA SAUDADE

– Martes 13 de febreiro
10:00h – 13:00h:  PERCORRIDO DO ENTROIDO POLOS BARRIOS
13:00h: Sesión vermú amenizada por  TRÍO DIGITAL. Haberá comida: polbo, churrasco, …
16:30h: CORRIDA DO GALO presentada por ISI da TVG
Bailará o ENTROIDO, haberá GALO no río e na vara, concursos, predicadora LETI DA TABERNA, queima do GALO e gran tirada de fogos de artificio.

REMATE DE FESTA con DJ GABRY

				BASES POLAS QUE SE ESTABLECEN AS NORMAS PARA A SELECCIÓN DE PERSOAL CON CARÁCTER TEMPORAL (PROGRAMAS DE CONTRATACION TEMPORAL PARA A ACTIVACIÓN DO EMPREGO A TRAVÉS DE CONTRATOS PARA A MELLORA DA OCUPABILIDADE E INSERCIÓN LABORAL POLAS ENTIDADES LOCAIS DE PERSOAS DESEMPREGADAS E INSCRITAS NA OFICINA DE EMPREGO) PARA PRESTAR SERVIZOS NO CONCELLO DE VILABOA

				O Concello de Vilaboa obtivo unha axuda da Deputación de Pontevedra para contratación de 7 persoas desempregadas por importe de 109563,65 para contratos de mellora da ocupabilidade e a inserción laboral.

A solicitude de persoas candidatas farase a través da oficina de emprego de Pontevedra- Bisbarra, tal e como marcan as Bases BOPPO 03/01/2024 Plan + Provincia liña 3 – Activación do emprego 2024, no capítulo III.

Bases


			

				
				
				
				
				Normas para o III Mercadiño de Nadal entre os días 22 de decembro de 2023 e o 7 de xaneiro de 2024, na estrada vella de Paredes.

				

O Concello de Vilaboa organiza o III Mercadiño de Nadal entre os días 22 de decembro de 2023 e o 7 de xaneiro de 2024, na estrada vella de Paredes, para acompañar ao alumeado de Nadal que organizan os  veciños e veciñas deste barrio.

O Mercadiño de Nadal consistirá nunha carpa que conterá casetas, nas que poder ofertar produtos de agasallo, artesanía, alimentación e outros, por veciños e veciñas ou entidades do Concello de Vilaboa que de xeito voluntario se presten a participar no mesmo e teñan dedicación de xeito profesional ou afeccionado a fabricación e/ou venda de tales produtos.

Para a realización do mercadiño o Concello pon a disposición das persoas que van a ofertar os seus produtos nesta edición 5 casetas de madeira desmontables, con teito impermeable e superficie a ocupar de 5 metros cadrados, dimensións totais de 2.76 metros de frontal, 2.28 metros de fondo e 1.80 metros de altura, con dúas portas frontais que abren totalmente e equipadas con enganche de luz e toma de corrente. A sexta caseta está reservada para que a comisión organizadora do alumeado de Nadal de Paredes poida ofertar alimentos e bebidas quentes ao público que acuda a ver o mercadiño e o alumeado.

O Concello abre dende o día de hoxe o prazo e ata o 24 de novembro, para que as persoas residentes en Vilaboa que realizan algún tipo de traballo artesá poidan optar a unha destas casetas. A inscrición é a través de e-mail, no seguinte enderezo: dinamizacion@vilaboa.org 

As casetas préstanse gratuitamente por parte do Concello e, si existira máis demanda de casetas ca oferta existente, se decidirá o seu outorgamento en rigoroso orde de entrada da solicitude. Tamén se ofrecerá a posibilidade de compartir espazos, como nos anos anteriores, procurando non deixar a ninguén que queira acudir ao Mercadiño fora del. Dado que son un total de 16 días os que vai durar o Mercadiño, tamén será posible que algunhas das persoas interesadas poidan facer instalacións puntuais dentro da carpa e fóra das casetas si non se poden comprometer a manter aberta unha caseta durante os 16 días continuados.

O Concello ambientará, con axuda das persoas participantes as casetas e o mercadiño, con iluminación decorativa e música ambiente e fará promoción en redes sociais para favorecer a participación e que as casetas teñan actividade ao longo de todo o tempo que dura o Mercadiño.

É obriga das persoas usuarias das casetas mantelas nas mesmas condicións en que as reciben ata o remate do Mercadiño de Nadal, como segue:

	A caseta está baleira, sen mobiliario, que deberá ser aportado polas persoas usuarias.
	A caseta poderá decorarse cos motivos que cada persoa usuaria considere, sempre e cando esta decoración poida quitarse de xeito sinxelo e non altere as condicións da caseta, por este motivo está prohibido empregar puntas ou pegamentos.
	Unha vez rematado o Mercadiño a caseta terá que ser desaloxada a máis tardar o día 7 de xaneiro, verificando o Concello o estado da caseta.
	As persoas usuarias que deixen produtos de valor na caseta durante o tempo en que permaneza pechada ou polas noites, son responsables do seu contido.
	O horario do Mercadiño de Nadal será en días laborais de tarde, e en días festivos e sábados e domingos de mañá e de tarde, a concretar entre o Concello e as persoas adxudicatarias.
	Durante este horario, si algunha das persoas usuarias non pode atender a caseta que ten asignada en algunha data, deberá avisar cando menos con dous días de antelación para que o Concello poida atopar unha ocupación alternativa para eses días, evitando que as casetas estean baleiras durante o tempo de Mercadiño.



			

				
				
				
				
				Procesos selectivos das prazas obxecto de estabilización emprego Lei 20/21,  BOPPO 27/12/2022

				>> Relación provisional de persoas aspirantes admitidas e excluídas para traballador/a social.

>> Relación provisional de persoas aspirantes admitidas e excluídas, para limpador/a.

>> Relación provisional de persoas aspirantes admitidas e excluídas para educador/a familiar.

>> Relación provisional de persoas aspirantes admitidas e excluídas para conserxe persoal laboral.

>> Relación provisional de persoas aspirantes admitidas e excluídas para conserxe funcionario.

>> Relación definitiva de aspirantes admitidas e excluídas para a praza de traballadora social

>> Relación definitiva de aspirantes admitidas e excluídas para a praza de educadora familiar.

>> Relación provisional de persoas aspirantes admitidas e excluídas, para praza de limpador/a. (5 de abril 2023)

>> Relación provisional de persoas aspirantes admitidas e excluídas, para praza de operario de servizos múltiples. (5 de abril 2023)

>> Relación definitiva de persoas  admitidas e excluídas, para praza de limpador/a.

>> Nomeamento tribunal prazas limpador/a.

>> Nomeamento tribunal  para praza operario servizos múltiples

>> Resolución de Alcaldía: contratación de educadora familiar como persoal laboral fixo.

>> Resolución de Alcaldía: contratación de traballadora social como persoal laboral fixo.

>> Convocatoria exame operario/a de servizos múltiples

>> Resultado baremación praza operario/a servizos múltiples

>> Anuncio relativo ás prazas de limpadora por concurso

>> Resultado baremación praza de operario/a servizos múltiples concurso-oposición

>> Valoración de reclamación praza de operario/a de servizos múltiples

>> Nomeamento para a contratación de operario/a de servizos múltiples

>> Resolución de Alcaldía:  aprobación da bolsa de traballo de limpador/a.

>> Resolución de Alcaldía declarando a os/as limpiadores/as persoal laboral fixo.

>> Resolución de alcaldia  N2023-0993, nomeamento de tribunais.

>> Resolución de alcaldia  N2023-094, nomeamento de tribunais

>> Expediente: 339/2023: Anuncio resultado de baremación

>> Expediente: 341/2023   Resultado de baremación conserxe funcionario

>> Aprobación da bolsa de conserxe como persoal funcionario


			

				
				
				
				
				Resolución de Alcaldía:  Solicitude de ampliación de horario dos locais de hostalaría para a celebración de fin de ano

				>> Descargar documento PDF


			

			

				
				
				
				
			

				
				
				
				
				
				
				
				
				
				
				Auditoría co obxecto de cuantificaren as perdas de auga nas súas instalacións de abastecemento en alta e de subministración en baixa.

				Con data 11 de xaneiro de 2020 entrou en vigor a Lei 9/2019, do 11 de decembro, de medidas de garantía do abastecemento en episodios de seca e en situacións de risco sanitario. Dita lei establece na súa Disposición adicional segunda que, todas as administracións públicas responsables dos sistemas de abastecemento á poboación deberán levar a cabo unha auditoría co obxecto de cuantificaren as perdas de auga nas súas instalacións de abastecemento en alta e de subministración en baixa. Igualmente, deberán publicar a porcentaxe de perda de auga na sede electrónica da administración correspondente.

Realizada a Auditoría Municipal do Abastecemento do Concello de Vilaboa, calculouse que, a porcentaxe de perda de auga é do 34,47 %.


			

			

				
				
				
				
			

				
				
				
				
				
				
				
				
				
				
				
Bandos e avisos




			



			

				
				
				
				
			

				
				
				
				
				
				
				
				
				
				
				
Notas de prensa




			



			

				
				
				
				
			

				
				
				
				
				
				
				
				
				
				
				
			

				
				
				
				
				 O CONCELLO DISTINGUE A MARIA OTERO OTERO  NA SEGUNDA EDICIÓN DO PREMIO 8M

				A entrega terá lugar o día 15 na Casa de Cultura de Riomaior nun acto que contará coa actuación da Aula de Piano da Escola de Música de Vilaboa.

Vilaboa, 11 marzo 2024.– A Casa de Cultura de Riomaior acolle este venres día 15, ás 20 horas, a entrega do Premio 8M que nesta segunda edición distinguirá a traxectoria de  María Otero Otero (Susa), coa que a Concellalía de Igualdade quere homenaxear a todas as mulleres anónimas que co seu quefacer diario e desde o anonimato facilitaron a incorporación da poboación feminina no rural ao mercado laboral.

Desde a estabilidade que lle garante a súa situación de xubilada, María Otero compartirá coas persoas asistentes ao acto deste venres a súa vida laboral en Pontesa, donde formou parte durante décadas dunha plantilla esencialmente feminina na cadea de producción. Desenvolvía a súa xornada na liña de fundido das unidades de porcelada coas que facían a vaixela, nas que a pasta era introducida en moldes especiais para cada peza. Máis tarde pasaría á liza de retoque, encargada de perfeccionar cada artigo antes da súa saída ao mercado.

Apenas cumprira 14 anos cando a situación económica na súa casa a forzou a ir traballar. “Son filla de solteira, algo que nunca me supuxo trauma ningún. Eu tiña na casa a miña nai e a miña avoa que me daban todo o que precisaba”, explica. Sen embargo ambas traballaban as terras e o campo e “faltaban cartos, efectivos, así que eu funme primeiro á fábrica do peixe e un pouco máis tarde a Pontesa”.

Con todo, recoñece que o traballo no agro “tírame, gústame”, e presume do ben que conduce o tractor polos camiños de Bértola, unha afición que comparte coa súa familia e cos seus tres nenos. E por suposto anima ás mulleres a poñerse ao volante de calquer vehículo “tanto para o traballo no campo como para o transporte de mercancías; gústame velas conducindo camións”. Para María Otero non hai profesións ou tarefas que lle estén reservadas aos homes. “Nós podemos facer o que queiramos, pero o máis bonito é que nos guste o que estamos a facer”.

Recoñece que agora xa traballa o campo máis por devoción que por necesidade. “Pasoo ben en contacto coa terra”. E sen deixar de sorrir, asegura que gozar dos seus netos é o que máis lle gusta da súa actual etapa da vida. “Traballo na casa e máis na terra, pero non paro de facer cousas e gústame levar os rapaces comigo”. Non oculta que a súa traxectoria laboral foi dura pero síntese moi satisfeita do resultado e sobre todo da familia que formou xunto ao seu home, co que leva xa compartidos 44 anos e de quen di que “sempre me apoio en todo”.

 

María Otero recibirá o seu premio de mans do alcalde de Vilaboa, César Poza, e da concelleira de Igualdade, Carmen Gallego, nun acto que contará tamén cunha actuación musical a cargo da Aula de Piano da Escola de Música de Vilaboa, dirixida pola profesoral Michelle Pena González.

 

Recibirá unha escultura da colección “Muller das Salinas”, que representa unha figura feminina erguida cunha pá para achandar o sal na man, en referencia ao traballo que facían as mulleres nas Salinas de Vilaboa. A súa autora é Irene Silva Xiráldez que creou esta figura exclusivamente para o Premio 8M.

 


			

			

				
				
				
				
				
				
				
				
				
				
			

				
				
				
				
				 VILABOA HOMENAXEA ESTE SÁBADO 9 A MADAMAS E GALÁNS COA CELEBRACIÓN DA MORADA

				Máis de 220 personas inscribironse xa para participar nunha xornada de reconñecemento a quenes levaron a ilusión do Entroido de Cobres barrio a barrio.

Vilaboa, 6 marzo 2024.–  Madamas e Galáns, bailaríns e músicos serían incapaces de calcular as horas de ensaio que destinan ao logo do ano a prepararse para que o Entroido de Cobres se manteña fiel a unha tradición que arrancou hai máis de catro décadas. Algúns dos integrantes desta voluminosa comitiva acumulan anos de experiencia que, sen embargo, non evitan que as catro xornadas de Entroido que os manteñen literalmente en pé durante máis de 8 horas diarias os sitúen ao borde do agotamento físico.

Na asociación cultural Cobres coñecen en profundidade esa faceta de entrega e implicación, de renuncia e de sacrificio, e tamén de responsabilidade que supón asumir o rol de madama ou de galán e que, entre outros moitos sacrificios implica vivir o entroido como protagonista.

Por eso cada ano a asociación cultural Cobres organiza a Morada, unha cita para a familia do Entroido; unha festa pensada para compensar a madamas, galáns e músicos que durante toda a xornada reciben o agarimo de toda a cidadanía a través dunha comida de confraternidade.

Este sábado día 9 a Morada desenvolverase cumprindo coa tradición. Unha carpa instalada en Riomaior dará cobixo ás 220 persoas inscritas ata o momento para degustar un catering preparado para agasallar con sabores e arrecendos en compensación polas horas de baile, os kilómetros trasladando a ilusión de barrio en barrio e a renuncia a outro Entroido que non sexa o de Cobres.

Este formato actual baixo carpa e con catering toma o relevo a unha tradición que desde hai séculos reunía pasado o entroido a madamas, galáns e músicos. Lidia Peleteiro, directiva da asociación cultural Cobres, lembra que a Morada “facíase orixinalmente cos alimentos que as familias entregaban ao Entroido cando ían pedir”. Asegura que incluso  “había quen cedía unha vaca para facer estas comidas”. Daquela só asistían ao xantar quenes ían bailar ou tocar. Co paso dos anos a organización optou por contratar un cociñeiro que se encargara dos fogóns mentras que as familias de galáns e madamas facían as veces de auxiliares para que os protagonistas do Entroido gozaran do día. “Agora a Morada está aberta ás familias e á veciñanza que dalgún xeito colabora na conservación desta festa que é unha sinal de identidade para Vilaboa e especialmente para Cobres; a laboriosa elaboración dos gorros, a indumentaria de cada madama e de cada galán, os complementos pero tamén os traslados e os gastos que supón manter a actividade que desenvolvemos todo o ano sería impensable sen a implicación e as renuncias das familias das madamas e galáns”.

 


			

			

				
				
				
				
				
				
				
				
				
				
			

				
				
				
				
				 O CONCELLO DE VILABOA  RENOVA ESTE 8M O SEU COMPROMISO COA LOITA POLA IGUALDADE

				A iluminación do Consistorio en lila, un Manifesto institucional e a segunda edición do Premio 8M son algunhas das actuacións do goberno local.

Vilaboa, 5 marzo 2024.– O Concello de Vilaboa súmase á conmemoración do 8M, Día Internacional das Mulleres, asumindo tanto o lema escollido este ano polas Nacións Unidas: “Investir nas mulleres: acelerar o progreso” como a conclusión de que “a igualdade de xénero é o maior desafío actual en materia de dereitos humanos”.

O Concello de Vilaboa aportará o seu gran de area a esta loita por conseguir unha sociedade mellor e máis democrática “convertendo reivindicacións en realidades a través da acción política”. Así o recolle no Manifesto institucional que o goberno local distribuirá por todas as parroquias e ao que lle dará difusión a través da web municipal e das súas redes sociais.

Ademais, o goberno local anima á veciñanza a participar activamente nas manifestacións que se convocarán con motivo do 8M. Unha pancarta pendurada do balcón do Concello e a iluminación do Consistorio coa cor violeta feminista serán tamén dous símbolos cos que o goberno local quere visibilizar o seu compromiso coa loita pola igualdade.

Neste 8M o Concello de Vilaboa insiste en que o reto máis importante do século XXI é acabar coa desigualdade entre mulleres e homes e o seu máis salvaxe expoñente, a violencia machista.  “É imprescindible renovar o gran logro social e político que supuxo o Pacto de Estado contra a violencia de xénero e xuntar esforzos e recursos para previr esta violencia e atender as sobreviventes”.

O goberno municipal traballa cada ano para achegar ás mulleres do concello actividades que lles permitan tomar conciencia da súa situación, reivindicarse, desterrar o machismo das súas vidas e coidarse. A primeira delas é reivindicar o 8 de Marzo cun premio que sinala cada ano a unha muller vilaboense. O acto de entrega deste galardón, que este ano afronta a súa segunda edición, terá lugar o vindeiro 15 de marzo na Casa de Cultura. O Concello deseña tamén actividades formativas, lúdicas e de conciliación da vida laboral e persoal, que permitan ás mulleres, parroquia a parroquia xuntarse, falar e unir forzas polos avances acadados e contra a regresión.

 

 


			

			

				
				
				
				
			

				
				
				
				
				
				
				
				
				
				
				>> Ver notas de prensa anteriores


			

			

				
				
				
				
				
			

				
				
				
				
			

				
				
				
				
				
				


				
				
				
				
				Itinerario enoturístico  e cultural baseado nunha realidade histórica, antropolóxica e económica que xira arredor da tradición vitivinícola da IXP Ribeiras do Morrazo


			

				
				
				
				
				

				
			

				
				
				
				
				» I PLAN DE IGUALDADE DO PERSOAL AO SERVIZO DO CONCELLO DE VILABOA




			

				
				
				
				
				» CONCESIÓN DE AXUDAS A SECTORES AFECTADOS  POLA PANDEMIA (BOPPO 31 de Marzo de 2022)




			

				
				
				
				
				» PROTOCOLO PARA PREVENCIÓN DO ACOSO LABORAL, SEXUAL E POR RAZÓN  DE SEXO E ACOSO DISCRIMINATORIO




			

				
				
				
				
				
			

				
				
				
				
				⇒ REPARTO DE COMPOSTEIROS
⇒ PRÉSTAMO DE BIOTRITURADORAS

Contacta con nós !
composteiros@vilaboa.org
986 708 215

						Aprobada a axuda da Consellería do Mar para fomentar o turismo nas paisaxes vinculadas ás Salinas do Ulló

						



95.378 euros irán destinados ao proxecto presentado polo Concello de Vilaboa a través do GALP Ría de Vigo para fomentar as Salinas do Ulló como recurso turístico. A Consellería do Mar acordou apoiar economicamente esta iniciativa que permitirá desenvolver este proxecto en dous anos.

A proposta contempla a aplicación das novas tecnoloxías á promoción turística, cultural e ambiental deste espazo permitindo que as persoas que queiran visitar esta zona natural conten cun código QR nos seus dispositivos móbiles para recrear toda a contorna e entender o traballo de recollida e procesado de sal que se realizaba nestas instalacións.

A concelleira Carme Gallego, encargada de Promoción Económica, afirma que a recreación é espectacular e recolle as antigas canles e a forma na que se traballaba co sal historicamente.



NOVA WEB : https://salinasdoullo.gal/




					

				

			

			

				
				
				
				
				
				
				
				
				
				
					
					
						O Forno da Cal recibirá unha subvención para rehabilitarse e ser activo turístico

						

O Forno do Cal de Vilaboa converterase nun novo atractivo turístico e nun activo didáctico. Para logralo, porase en marcha un proxecto de rehabilitación con cargo a unha subvención concedida a través do GALP Ría de Pontevedra.

O Forno da Cal é un elemento singular do patrimonio industrial de Vilaboa situado en San Adrián de Cobres e o proxecto inclúe a rehabilitación da estrutura, o acondicionamento do entorno e a posta en valor do mesmo cun orzamento que rolda os 103.000 euros e unha actuación a executar en dúas anualidades.

A axuda ascende a 93.444,90 euros, un 90% do orzamento.

O Concello comezou xa o ano pasado a tramitación dos permisos sectoriais necesarios para a realización da actuación ante Costas, Medio Ambiente e Patrimonio o que axilizará o inicio dos traballos.

